
Sadikova Dildora Abdulla qizi
Toshkent arxitektura-qurilish universiteti
“Ko‘chmas mulkni baholash va boshqarish” mutaxassisligi magistrant

Annotatsiya: Magolada uy-joy narxlarini shakllantiruvchi omillarni baholashning xorijiy nazariy-uslubiy yondashuvlari
tadqiq etilgan. Gedonistik regressiya, takroriy sotuvlar, SPAR, stratifikatsiya, fazoviy ekonometrika va mashinali o‘qit-
ishga asoslangan usullarning mazmuni, ustunliklari hamda cheklovlari giyosiy tahlil gilingan. AQSh, Buyuk Britaniya, Ger-
maniya, Niderlandiya, Turkiya, Janubiy Koreya, Singapur va Xitoy tajribasi umumlashtiriigan holda, uy-joy narxiga ta’sir
etuvchi omillarning yettita guruhdan iborat tasnifi taklif etilgan. Tadgiqot natijalari asosida O‘zbekiston uy-joy bozorida narx
omillarini baholash tizimini takomillashtirishga qaratilgan ilmiy-amaliy takliflar ishlab chigilgan.

Kalit so‘zlar: uy-joy bozori, narx omillari, gedonistik model, takroriy sotuvlar usuli, ommaviy baholash, fazoviy ekono-
metrika, mashinali o‘qitish, uy-joy narxlari indeksi, ipoteka.

AHHOTaumsa: B cratbe wuccnenoBaHbl 3apybexHble TEOpeTMKO-METOAMYECKME MoaxoAdbl K OLeHKe hakTopos,
hopMUpyOLMX LieHbl Ha xwunbe. [poBegeH CpaBHUTENbHBIN aHanu3 COAEepXKaHWs, NMPeuMyLLEeCTB U OrpaHuYeHui
METOA0B, OCHOBAHHbIX Ha refOHNYECKOWN perpeccun, NoBTOPHbIX npoaaxax, SPAR, ctpatudukaumum, NpoCTpaHCTBEHHOW
9KOHOMETPUKE 1 MaMHHOM 06y4eHnmn. Ha ocHoBe 0606LueHns onbita CLUA, Bennkobputanuu, lepmanun, HnaepnaHnos,
Typuwmu, OxHon Kopeun, CuHranypa n Kutas npegnoxeHa knaccugukaums akTopoB LieHbl Xuibs, COCTOSLLAs U3 ceMu
rpynn. o pesynsratam mccnefoBaHusa pa3paboTaHbl HAay4YHO-MPaKTUYECKUE MPEeAnoXKeHUs MO COBEPLUEHCTBOBAHWUIO
CUCTEMbI OLIEHKW LIEHOBbIX (hakTOPOB Ha PbIHKE Xurbs Y3bekncTaHa.

Knio4yeBble crnoBa: pblHOK XUMbsl, LleHOBbIE (hakTopbl, regoHMYeckas Moaenb, METoL MOBTOPHLIX MPOAaX, MaccoBasi
OLeHKa, NpoCTpaHCTBEHHaA 3KOHOMETpUKa, MalLlMHHOE 06yquV|e, MHAOEKC LUeH Ha Xurbe, nnoteka.

Abstract: The article examines foreign theoretical and methodological approaches to assessing the factors that shape
housing prices. A comparative analysis is carried out of the content, advantages and limitations of methods based on
hedonic regression, repeat sales, SPAR, stratification, spatial econometrics and machine learning. Generalising the
experience of the USA, the United Kingdom, Germany, the Netherlands, Turkey, South Korea, Singapore and China, a
seven-group classification of housing price factors is proposed. Based on the findings, scientific and practical recommen-
dations are developed for improving the system of assessing price factors in the housing market of Uzbekistan.

Keywords: housing market, price factors, hedonic model, repeat sales method, mass appraisal, spatial econometrics,
machine learning, house price index, mortgage.

KIRISH

Uy-joy ko‘pchilik mamlakatlarda uy xo'jaliklari boyligining eng vyirik tarkibiy gismi bo‘lib golmogda va shu
bois uning narxi nafaqat alohida oilalarning farovonlik darajasini, balki butun milliy igtisodiyotning barqarorligini
belgilovchi makroigtisodiy ko‘rsatkichga aylangan. 2007-2009-yillardagi global moliyaviy ingiroz uy-joy
narxlarining nazoratsiz o'sishi bank tizimi, mehnat bozori va davlat budjeti uchun tizimli xavf manbai ekanligini
amaliy jihatdan isbotladi. Aynan shundan keyin ko‘plab mamlakatlarda uy-joy narxlarini kuzatish va ularga ta’sir
etuvchi omillarni migdoriy baholash markaziy banklar hamda statistika idoralarining doimiy vazifasiga aylandi.

O‘zbekistondahamuy-joy bozori so‘nggivyillarda jadal rivojlanmoqda: ipoteka kreditlash hajmikengaymoqda,
uy-joy qurilishi sur'ati oshmoqda, ko‘chmas mulk munosabatlari bosgichma-bosgich bozor mexanizmlariga
o‘tkazilmogda. Shu bilan birga, narxni shakllantiruvchi omillarni uslubiy jihatdan asoslangan tarzda baholash
amaliyoti izchil takomillashmoqda: bozor ishtirokchilari o‘rtacha narx ko‘rsatkichlaridan foydalanish bilan bir
gatorda, sotilayotgan uy-joylar tarkibining o‘zgarishini ham hisobga olishga e’tibor garatmoqda va bu haqiqgiy
narx dinamikasini anigroq aks ettirish imkonini bermogda.

Tadqgigotning magsadi — uy-joy narxlariga ta’sir etuvchi omillarni baholashda qo‘llanilayotgan xorijiy

yondashuv va usullarni umumlashtirish hamda ular asosida O‘zbekiston sharoitiga moslashtirilgan takliflar
ishlab chigishdan iborat. Buning uchun narx omillari tasniflarini tizimlashtirish, baholash usullarini giyosiy tahlil
gilish, mamlakatlarning institutsional tajribasini o‘rganish va milliy amaliyot uchun tavsiyalar shakllantirish
vazifalari belgilandi.

MAVZUGA OID ADABIYOTLAR SHARHI

Uy-joy narxi omillarini miqdoriy baholash nazariyasining asosi K. Lankaster tomonidan qo‘yilgan: olim tovar
iste’molchi uchun yaxlit obyekt sifatida emas, balki xususiyatlar to‘plami sifatida giymatga ega ekanligini asoslab
bergan [1]. Ushbu g‘oya S. Rozen tomonidan bozor muvozanati modeliga aylantiriigan — differensiallashgan
tovarlar bozorida har bir xususiyat o‘zining yashirin (implicit) narxiga ega bo'lib, u talab va taklif ta’sirida
shakllanadi [2]. Rozenning gedonistik narx nazariyasi bugungi kunda uy-joy narxlarini baholashning asosiy
uslubiy negizi hisoblanadi.

Narx indekslarini qurishning muqobil yo‘nalishi M. Beyli, R. Mut va H. Nursning takroriy sotuvlar usuli
bilan boshlangan [3]. Ushbu yondashuv bir xil obyektning turli vaqtdagi sotuv narxlarini taqqoslash orqali sifat
farglarini avtomatik ravishda nazorat gilish imkonini beradi. K. Keys va R. Shiller usulni takomillashtirib, sotuvlar
oralig‘ining uzunligiga bog'liq geteroskedastiklikni hisobga oluvchi vaznli modelni taklif etganlar; ushbu model
hozirgi S&P CorelLogic Case-Shiller indekslari asosini tashkil giladi [4].

G. Sirmans, D. Makferson va E. Zits yuzdan ortiq empirik tadgigotni umumlashtirib, gedonistik modellarda
eng ko'p go'llaniladigan xususiyatlar sirasiga umumiy maydon, xonalar soni, bino yoshi, qurilish materiali va
joylashuv ko‘rsatkichlarini kiritganlar; ayni paytda bir xil o‘zgaruvchi turli bozorlarda turlicha ishorali ta’sirga ega
bo‘lishi mumkinligini ta’kidlaganlar [5]. S. Malpezzi esa modelning funksional shakli va o‘zgaruvchilarni tanlash
bilan bog‘lig metodologik muammolarni tizimlashtirgan [6].

Keyingi bosqgichda bozorning fazoviy tabiatini hisobga olish zarurati asoslandi. L. Anselin fazoviy
ekonometrikaning nazariy apparatini ishlab chiggan [7], A. Kan esa fazoviy avtokorrelyatsiyani hisobga olmaslik
baholarning siljishiga olib kelishini ko‘rsatgan [8]. A. Foteringem va hammualliflarning geografik vaznlangan
regressiyasi (GWR) omillar ta’sirining shahar ichida hududdan hududga o‘zgarishini o‘lchash imkonini berdi [9].

Makroiqtisodiy omillar alohida yo‘nalish sifatida o‘rganilgan. B. Egert va D. Mihalyek uy-joy narxlari real
daromad, real foiz stavkasi va kredit hajmi bilan bargaror uzoq muddatli bog‘liglikka ega ekanligini ko‘rsatganlar
[13], Z. Adams va R. Fyuss esa 15 ta mamlakat paneli bo‘yicha igtisodiy faollik, qurilish xarajatlari va uzoq
muddatli foiz stavkalarini asosiy makro drayverlar sifatida aniglaganlar [14]. A. Mian va A. Sufi ipoteka kreditining
kengayishi narx o‘sishining mustaqil sababi bo‘lishi mumkinligini isbotlagan [12].

Taklif tomoni cheklovlarining roli E. Gleyzer va J. Gyorko tadqiqotlarida yoritilgan: yer foydalanishini
tartibga soluvchi gat'iy me’yorlar taklif elastikligini pasaytirib, talab o‘sganda narxlarning keskin ko‘tarilishiga
olib keladi [11]. K. Hilber va V. Vermeylen buni Angliya misolida empirik tasdiglagan [15].

So‘nggi o‘n vyillikda avtomatlashtiriigan baholash modellari (AVM) va mashinali o'gitish usullari faol
go'llanila boshlandi. E. Antipov va E. Pokrishevskaya tasodifiy o‘'rmon algoritmi ommaviy baholashda
an’anaviy regressiyaga nisbatan yuqori aniglik berishini [16], N. Kok va hammualliflar katta hajmli ma’lumotlar
avtomatlashtirilgan baholashga o‘tish uchun texnologik asos yaratayotganini ko‘rsatganlar [17]. Ayni paytda O.
Xo va hammualliflarning tadqiqgoti algoritmlarning yuqori bashoratlash quvvati natijalarni igtisodiy talqgin qilish
muammosini hal etmasligini anigladi [20]. Uslubiy standartlashtirish esa xalqaro tashkilotlarning «Turar joy
ko‘chmas mulki narxlari indekslari bo‘yicha go‘llanmaysi [10] va IAAO standartlarida [18] mustahkamlangan.

TADQIQOT METODOLOGIYASI

Tadqigotda ilmiy abstraksiya, giyosiy tahlil, tizimli yondashuv, guruhlash va sintez usullaridan foydalanilgan.
Xorijiy tajriba giyosiy-institutsional tahlil orqgali baholash tizimining tashkiliy asosi, ma’lumotlar manbayi va
uslubi bo‘yicha taggoslangan; usullar esa nazariy asosi, ma’lumotlarga talabi, aniglik darajasi va qo‘llanish
sohasi mezonlari bo‘yicha tavsiflangan. Axborot bazasini xalgaro reyting jurnallaridagi magqgolalar, xalgaro
tashkilotlarning uslubiy go‘llanmalari, milliy statistika idoralari va markaziy banklarning metodologik hujjatlari
hamda O‘zbekiston Respublikasi Statistika agentligi ma’lumotlari tashkil etadi.

Gedonistik yondashuvda uy-joy narxining logarifmi obyektning fizik xususiyatlari, joylashuv ko‘rsatkichlari
va vaqt o‘zgaruvchilarining funksiyasi sifatida qaraladi; har bir koeffitsient tegishli xususiyatning bir birlikka
o'zgarishi narxni necha foizga o‘zgartirishini bildiradi. Aynan shu talgin omillarning nisbiy ahamiyatini o‘lchash
imkonini berganligi sababli, mazkur model jahon amaliyotida asosiy vosita sifatida gabul qilingan.

TAHLIL VA NATIJALAR

Xorijiy adabiyotlar tahlili uy-joy narxiga ta’sir etuvchi omillarni yettita yirik guruhga ajratish imkonini berdi.
Ushbu tasnif omillarni ta’sir doirasi (makro yoki mikro), boshqarilish darajasi va baholashda foydalaniladigan

axborot manbayi bo‘yicha farglashga asoslangan (1-jadval).

1-jadval
Uy-joy narxiga ta’sir etuvchi omillarning tasnifi'

Omillar guruhi Asosiy ko‘rsatkichlar

Baholashdagi o'rni

nisbatlari, subsidiyalar

Makroigtisodiy YalM o'sishi, aholi real daromadi, inflyatsiya, Uzoq muddatli narx trendini belgilaydi;
ishsizlik darajasi, valyuta kursi panel va VECM modellarida qo‘llaniladi
Moliya-kredit Ipoteka foiz stavkasi, kredit hajmi, LTV va DTI To'lov gobiliyatiga ega talabni

shakllantiradi; gisqa muddatda eng
kuchli ta’sirga ega

Demografik va
ijtimoiy

Aholi soni, migratsiya saldosi, uy xo‘jaliklari
soni va o‘rtacha kattaligi, urbanizatsiya

Talabning tarkibiy asosi; hududiy
tafovutlarni izohlaydi

Joylashuv (lokatsion) Markazgacha masofa, transport bekatiga
yagqinlik, maktab sifati, ekologik holat, yashil

hudud, xavfsizlik

Gedonistik va fazoviy modellarda
tushuntirish quvvatining katta gismini
beradi

Fizik-texnik Umumiy maydon, xonalar soni, gavat va
gavatlilik, bino yoshi, devor materiali, ta’mir

holati, energiya samaradorligi

Obyekt darajasidagi baholashning
asosiy o‘zgaruvchilari

Institutsional-huquqiy
ruxsatnoma tartibi, mulk solig‘i, mulk huquqi
kafolati

Yerdan foydalanish me’yorlari, hududlashtirish,

Taklif elastikligi orqali narx darajasiga
uzoq muddatli ta’sir ko‘rsatadi

Taklif tomoni Qurilish xarajatlari, yer taqchilligi, ishga

tushirilgan uy-joy maydoni, sotiimagan zaxira

Talab zarbalarining narxga o‘tish
darajasini belgilaydi

Jadvaldan ko‘rinadiki, omillarning bir gismi butun bozorga bir vaqtda ta’sir qilib, agregat narx indekslari
dinamikasida namoyon bo‘ladi, ikkinchi gismi esa alohida obyektlar narxidagi tafovutni izohlaydi. Shu sababli
ushbu ikki daraja uchun turli uslubiy vositalar — makroekonometrik hamda gedonistik va fazoviy modellar

go'llaniladi.

Uy-joy narxlariga ta’sir etuvchi omillarni baholashda xorijda qo‘llanilayotgan asosiy usullar 2-jadvalda

umumlashtirilgan (2-jadval).

2-jadval
Uy-joy narxi omillarini baholash usullarining qiyosiy tavsifi

Usul Mohiyati

Ustunligi va cheklovi

Gedonistik regressiya Narx obyekt xususiyatlarining funksiyasi
sifatida modellashtiriladi; har bir xususiyat
uchun yashirin narx aniglanadi

Omillar ta’sirini miqdoriy o‘lchaydi; batafsil
ma’lumotlar bazasini va to‘g'ri funksional
shaklni talab giladi

Takroriy sotuvlar Bir obyektning turli davrlardagi sotuv

narxlari taggoslanadi

Sifat farglarini avtomatik nazorat giladi;
kamdan-kam sotiladigan obyektlar
tanlamadan chiqgib ketadi

SPAR Sotuv narxining rasmiy baholangan

giymatga nisbati asosida indeks quriladi

Kam ma’lumot talab qiladi; sifatli ommaviy
baholash bazasi mavjud bo'lishini shart
qgiladi

Stratifikatsiya (mix-

Bozor bir jinsli guruhlarga bo'linib, guruhlar

Sodda va shaffof; guruh ichidagi sifat

adjustment) bo‘yicha vaznlangan o‘rtacha hisoblanadi o'zgarishini hisobga olmaydi
Ommaviy baholash Ko‘p sonli obyektlarni yagona model Solig va statistika magsadlariga mos;
(CAMA/AVM) asosida bir vagtda baholash muntazam kalibrlash va nazorat talab

etadi

Fazoviy ekonometrika
(SAR, SEM, GWR)

Qo'shni obyektlar narxining o‘zaro
bog‘ligligi va omillar ta’sirining hududiy
o‘zgaruvchanligi hisobga olinadi

Aniqlikni sezilarli oshiradi; geokodlangan
ma’lumotlar va murakkab hisob-kitobni
talab qiladi

1 Manba: [5; 10; 11; 13; 14; 15] asosida muallif tomonidan tuzilgan.

2 Manba: [2; 3; 4; 6; 7; 9; 10; 16; 17; 18; 19] asosida muallif tomonidan tuzilgan.

Usul Mohiyati Ustunligi va cheklovi

Mashinali o‘qitish Nochizigli bog‘lanishlar algoritmlar Yuqori bashoratlash aniqligi; natijalarning
(tasodifiy o‘rmon, gradient busting, neyron igtisodiy talqini giyin

tarmoq) yordamida aniglanadi
Makroekonometrik Agregat narx indeksi makroigtisodiy Uzoq muddatli muvozanatni aniglaydi;
modellar (panel, VAR/ o‘zgaruvchilar bilan bog‘lanadi alohida obyekt darajasida qo‘llanilmaydi
VECM)

Qiyosiy tahlil hech bir usul universal emasligini ko‘rsatadi. Shu bois xorijda usullar bir-birini to‘ldiruvchi
tarzda go'llaniladi: rasmiy narx indeksi gedonistik yoki stratifikatsiya usuli bilan hisoblansa, soliq bazasi uchun
ommaviy baholash modellari, xususiy sektorda esa mashinali o‘gitishga asoslangan tizimlar ishlatiladi.

Uy-joy narxlari va ularga ta’sir etuvchi omillarni baholashning tashkiliy modellari mamlakatlar bo'yicha
sezilarli farq qiladi (3-jadval).

3-jadval
Uy-joy narxi omillarini baholashning xorijiy institutsional modellari?
Mamlakat Baholash tizimining asosi Xarakterli jihatlari
AQSh Takroriy sotuvlar usuliga asoslangan Case- Shaharlar kesimida yuqori chastotali
Shiller va FHFA indekslari; mahalliy baholash monitoring; xususiy sektorda AVM
idoralarining CAMA tizimlari texnologiyalarining keng tarqalganligi
Buyuk Britaniya Yer kadastri (HM Land Registry) ma’lumotlari Barcha bitimlar to‘liq ro'yxatga olinishi;
asosidagi gedonistik indeks; ipoteka rejalashtirish tizimining taklifga ta’siri alohida
bazasidagi bank indekslari o‘rganiladi
Germaniya Mustaqil ekspert go‘mitalari Yer giymatining alohida ajratib baholanishi;
(Gutachterausschiisse) va yerning me’yoriy ma’lumotlarning ochiqgligi va hududiy
giymati (Bodenrichtwert) tizimi detallashuvi
Niderlandiya Ko‘chmas mulkni ommaviy baholash tizimi Solig baholari bilan bozor narxlarining
(WOZ) va SPAR usulidagi narx indeksi muntazam solishtirilishi
Turkiya Markaziy bank tomonidan baholash Baholash faoliyatining litsenziyalanishi;
hisobotlari asosida hisoblanadigan indeksning pul-kredit siyosati bilan
gedonistik uy-joy narxlari indeksi bog‘lanishi
Janubiy Koreya Milliy baholash agentligi va yirik banklarning | ljara (chonse) tizimining narxga ta’siri alohida
uy-joy narxlari indekslari hisobga olinishi
Singapur Davlat uy-joy fondi (HDB) va xususiy bozor Narx dinamikasiga solig va bitim cheklovlari
uchun alohida indekslar orqali faol ta’sir ko‘rsatilishi
Xitoy Milliy statistika byurosining yirik shaharlar Birlamchi va ikkilamchi bozor alohida
bo‘yicha oylik narx indekslari kuzatilishi; ma’'muriy cheklovlar ta’sirining
kuchliligi

Keltirilgan tajriba uch xil institutsional modelni ajratish imkonini beradi: bitimlar registriga asoslangan model
(Buyuk Britaniya, Niderlandiya), baholash hisobotlariga asoslangan model (Turkiya, Janubiy Koreya) va davlat
hamda xususiy manbalar parallel foydalaniladigan aralash model (AQSh, Germaniya).

Barcha modellar uchun umumiy bo‘lgan uchta shart aniglandi: bitim narxi va obyekt xususiyatlari
to'g‘risidagi yagona, geokodlangan va muntazam yangilanuvchi baza mavjudligi; uslubning xalgaro qo‘llanma
tamoyillariga mosligi va ochiq €’lon qilinishi; natijalarning pul-kredit hamda uy-joy siyosati qarorlari bilan
institutsional bog‘langanligi.

Empirik tadqigotlar omillar ta’sirining nisbiy kuchi haqgida ham xulosa beradi: aksariyat gedonistik
modellarda umumiy maydon narx tafovutining eng katta gismini izohlaydi, undan keyin joylashuv ko‘rsatkichlari
va bino yoshi turadi. Makro darajada gisga muddatli o‘’zgarishlar asosan ipoteka stavkasi va kredit hajmi bilan,
uzoq muddatli tendensiya esa real daromad o'sishi va taklif elastikligi bilan bog‘liq bo‘lib chigadi.

Milliy amaliyotda hozircha o‘rtacha bir kvadrat metr narxi ustunlik gilmogda. Bunday ko‘rsatkich sotilayotgan
uy-joylar tarkibi o‘zgarganda (masalan, elita segmenti ulushi oshganda) haqiqiy narx o'sishi bo‘lmasa ham
o'sish ko‘rsatishi mumkin. Xorijiy tajriba bu muammoni sifatga tuzatilgan — gedonistik yoki stratifikatsiyalangan
indekslar orgali hal etadi.

O'zbekistonda ko‘chmas mulk bitimlari davlat ro‘yxatidan o‘tkazilishi bitimlar registriga asoslangan
modelni joriy etish uchun zaruriy institutsional asos mavjudligini bildiradi. Yetishmayotgan asosiy element —
bitim narxini obyektning texnik xususiyatlari (maydon, gavat, bino yoshi, materiali, koordinatalari) bilan bog‘lab

3 Manba: milliy statistika idoralari va markaziy banklarning uslubiy hujjatlari hamda [10; 18; 19] asosida muallif tomonidan tuzilgan.

beruvchi yagona analitik baza va uning ochiq metodologiyasidir.

XULOSA VA TAKLIFLAR

Tadqiqot natijasida quyidagi xulosalarga kelindi: xorijiy amaliyot gedonistik narx nazariyasiga asoslanadi
va omillarni ikki darajada — makroigtisodiy hamda obyekt darajasida tahlil gilishni nazarda tutadi; universal
usul mavjud emas, samarali tizim bir necha usulning o‘zaro to‘ldiruvchi kombinatsiyasiga tayanadi; natijaning
ishonchliligi esa ma’lumotlar bazasining to'ligligi va uslubning shaffofligi bilan belgilanadi.

Yuqoridagilardan kelib chigib, O‘zbekiston sharoiti uchun quyidagi takliflar ishlab chiqildi:

— ko‘chmas mulk bitimlarini davlat ro‘yxatidan o‘tkazish tizimi asosida obyektning narxi, texnik xususiyatlari
va geografik koordinatalarini o‘zida jamlagan yagona analitik ma’lumotlar bazasini shakllantirish;

— ushbu baza asosida yirik shaharlar kesimida sifatga tuzatilgan (gedonistik yoki stratifikatsiyalangan)
uy-joy narxlari indeksini hisoblash va uni chorak yoki oy davriyligida rasmiy e’lon qilish, bunda xalqaro go‘llanma
tamoyillariga tayanish;

— baholash faoliyatida ommaviy baholash (CAMA) modellarini bosqgichma-bosgqich joriy etish va baholash
natijalarining bozor narxlariga mosligini muntazam nazorat giluvchi koeffitsientlar tizimini yo‘lga qo'yish;

— uy-joy narxlarining ipoteka foiz stavkasi, kredit hajmi va aholi real daromadiga sezgirligini baholovchi
ekonometrik modellarni ishlab chigish hamda ularni pul-kredit siyosati qarorlarini asoslashda qo‘llash;

— oliy ta’lim muassasalarida ko‘chmas mulkni baholash yo‘nalishi bo'yicha fazoviy ekonometrika
va ma’lumotlar tahlili usullarini ofqitishni kengaytirish, baholovchilarning malakasini oshirish tizimini
takomillashtirish;

— uy-joy narxlari to‘g‘risidagi agregat ma’lumotlarni ochiq ma’lumotlar tamoyili asosida e’lon qilish orqali
bozor shaffofligini oshirish va ilmiy tadgiqotlar uchun sharoit yaratish.

Mazkur takliflarning amalga oshirilishi narx shakllanishi mexanizmini shaffof qilish, investitsion qarorlar
sifatini oshirish va uy-joy siyosatini ilmiy asoslangan miqgdoriy tahlil bilan ta’minlash imkonini beradi.

